
Die lewende brood van die Meester. Die Sabbat

Johannes 4:31 EN intussen het Sy leerlinge by Hom
aangedring en gesé: My Meester, eet.

30 Terwyl hierdie aansienlike menigte van die
dorp uitkom na die put toe, dring My leerlinge by My
aan om iets vooraf te eet, want hulle het geweet dat
wanneer mense na My toe kom, Ek geen voedsel
inneem nie, en hulle het My liefgehad en was
bevrees dat Ek sou verswak en siek sou word.
Alhoewel hulle geweet het dat Ek die Messias is, het
hulle My liggaam nog as swak en broos beskou,
daarom het hulle aangedring dat Ek moet eet.

32 Maar Hy sé vir hulle: Ek het voedsel om te eet waar
julle nie van weet nie.

[2] Maar Ek kyk hulle aan met liefdevolle erns en sé:
“My liewe vriende, Ek het nou "n voedsel om te eet
waarvan julle niks van weet nie.”

33 Die leerlinge sé toe vir mekaar: Het iemand dan vir
Hom ete gebring?

[3] Die leerlinge kyk na mekaar en vra: “Het iemand
dan alreeds voedsel vir Hom van iewers af gebring?
Watter soort voedsel kan dit wees? Het Hy dit
alreeds geéet? Niks kan nérens gesien word nie —
behalwe die betreklike vol waterbeker. Miskien het
Hy die water in wyn verander?”

34 JaHWeéshua sé vir hulle: My voedsel is om die wil te
doen van HOM wat My gestuur het en om SY werk te
vervolmaak.

[4] Ek sé vir hulle: “O, moet nie sulke dwase
raaiskote maak oor wat Ek geéet of nie geéet het
nie. Julle het alreeds baiekeer gesien dat terwyl Ek
met julle was, Ek Myself nooit apart laat bedien het
nie. Ek praat nie nou met julle van enige voedsel vir
die liggaam nie, maar 'n veel hoér en waardige
geestelike voedsel wat bestaan daaruit dat Ek die
wil doen van Hom wat My gestuur het en om Sy
groot werk te voltooi. En Hy wat My gestuur het, is
die Vader, wie julle sé dat Hy julle God is, alhoewel
julle Hom nie noual ken nie. Maar Ek ken hom en
daarom doen Ek Sy Woord, en dit is My ware
voedsel wat julle nie ken nie. Ek vertel julle, nie
net die brood nie, maar elke goeie daad of werke
is ook voedsel, alhoewel nie vir die liggaam nie,
maar te meer vir die gees.

35 Sé julle nie: Dit is nog vier maande, dan kom die oes
nie? Kyk, Ek sé vir julle, slaan julle 0é op en aanskou die
lande dat hulle al wit is vir die oes.

[5] Baie van julle het landerye by die huis, en julle
sé: Nog vier maande en die tyd van die volle oes het
gekom. Maar Ek sé vir julle. Rig julle oé op. Die
landerye is alreeds wit, ryp vir die oes. Ek bedoel
egter nie die natuurlike landerye nie, maar die groot

land wat die hele wéreld is, waar die mense
rypgemaakte koring is en bymekaar gemaak moet
word in Elohim se skure.

36 En hy wat maai, ontvang loon en vergader vrug vir
die Ewige Lewe, sodat die saaier en die maaier saam
bly kan wees.

[6] En sien, hierdie bymekaarmaak is ware werk en
hierdie werk is ware voedsel wat Ek sowel as julle
in oorvloed sal eet. Hy wat 'n ware maaier op
hierdie land is, maak die ware oes bymekaar vir die
Ewige Lewe, sodat aan die einde van die oes, beide
die saaier en die maaier saam bly kan wees.

37 Want hierin is die Woord die Waarheid: Dit is een
wat saai, en ‘n ander wat maai.

[71 Want na die oes sal die saaier sowel as die
maaier beide eet van een en dieselfde vrug en van
een en dieselfe Brood van die lewe. Dan sal die ou
gesegde heeltemal waar word: Een saai en "'n ander
maai, maar beide sal gelykop leef van hulle werk en
een en dieselfde voedsel eet.

[8] Kyk na die groot menigte wat van die dorp na ons
toe gekom het om die Beloofde in My te sien, en
soos julle kan sien, is meer op pad. Kyk al daardie
wat alreeds ten volle ryp are koring is, wat lank
gelede reeds geoes moes gewees het. Ek sé vir julle
met groot blydskap: Die oes is groot en daar is te
min arbeiders, daarom, smeek die eienaar om meer
arbeiders te stuur om Sy oes te maai.

38 Ek het julle gestuur om te maai waar julle nie aan
gewerk het nie. Ander het gewerk, en julle het in hulle
arbeid ingegaan.

[9] Ek het julle aangestel en het julle daardeur
alreeds in die Gees uitgestuur om te maai wat julle
nie gesaai het nie, want ander het gesaai en julle het
nou ingekom vir die oes van hulle arbeid, waarvoor
julle julleself baie bevoorreg moet ag. — Hy wat saai
is nog ver van die oes, maar hy wat maai oes ook en
het die nuwe Brood van die lewe alreeds voor hom.
Wees nou dus ywerige maaiers, want julle pogings
bring meer saligheid as vir die saaier.”

[10] Meeste van die leerlinge het hierdie lering
verstaan en het dadelik begin om My Woord van die
Liefde tot Elohim en die liefde vir 'n mens se naaste
aan die Samaritane te predik, ook dat Ek waarlik die
Messias was.

[11] Maar “n paar wat nog in hulle hartsbegrip nog
betreklik dom was, het na My gekom en in die
geheim gevra: “Meester, waar kan ons sekels kry?
Buitendien is dit nog 'n sabbat ook vandag.”

[12] Waarop Ek geantwoord het: “Het Ek julle
opdrag gegee om die natuurlike garslanderye wat
voor ons |é, te oes? O, julle dwase mense, hoe lank




moet ek julle nog verdra? Verstaan julle dan niks
nie? Luister dan en begryp hierdie:

[13] My Woord aangaande die Koninkryk van
Elohim, eerstens in julle eie harte en vandaar deur
na julle monde na die ore en in die harte van julle
naastes en broers, is die geestelike maaiersekel
wat Ek vir julle gegee het om die mense in te bring,
julle broers, in die Koninkryk van Elohim in, in die
gebied van ware kennisname van Elohim en die
Ewige Lewe in Elohim in.

[14] Dit is voorwaar vandag sabbat, maar julle
sabbat is dwaas en sinneloos soos julle hart, en
julle dink aan die sabbat want in julle harte Iyk julle
baie soos die sabbat. Maar aangesien Ek ook
Meester is oor die sabbat, sé Ek vir julle:

[15] As julle My leerlinge wil wees en bly, bevry julle
harte so gou as moontlik van die sabbat. Want vir
ons is elke dag “n dag vir werk, want wanneer die
Meester van die sabbat werk, sal Sy diensknegte nie
ledig wees nie.

[16] Moet die son nie opkom en neerdaal op die
sabbat net soos op elke weeksdag nie? As die
Meester van die son en die sabbat sal ophou met
werk op die sabbat, sal julle tevrede wees met 'n
pikswart sabbat? Sien hoe dwaas is julle nog! So
begin nou om te doen wat Ek en ook julle broers
besig is om te doen, en julle sal 'n ware lewende
sabbat vier wat My welgevallig sal wees.”

Die geloof van die Samaritane in JaHshua.

[17] Na hierdie woorde het ook die swakker leerlinge
na die Samaritane gegaan, wie alreeds in groot
getalle vanaf die dorp na My toe gekom het, en het
hulle geleer wat hulle omtrent My geleer het.



